
Pali-uni munguma

Ma-ag mita Bununtuza ka asang gabas a ihaan ludundengaz. Sanasia ka
madadengaz i issia buan siin diganin tu tesqang, madelaz i kuzkuza-un. Ma-
ag is munguma ka mokdelaz pok-u-upa pendangazdangaz.

Ma-ag is ganup a ispasiqgtu ka ginanup tu titi ka.

Malisihal a Bununtuza haan ludun miqumis. Minsumin a Lipung a,
taqu-an in matas-i ki vunu madanuqg paaz. Mingansiap in a madadengaz tu
sinnava-an in.

Ihaan in vunu lakakangkang, la-aszaq, makalus, lanasnas a madanugq in.
Tan-a ki madadengaz tu tui tui tui ha ha ha ma-a-0s-0s ganvang lakangkang.
Saduu ki bunun tu maldikus i samang makankongkong madadanug. Heza
gongu haan tankinuz ta, padangi-an i sinlakatkat tu samang tu na isdanug.

Ma-aq is tal-ia in a sindanuq a, kitngaa in a bunun mokdelaz pok-u-upa
mavulvul i sindanug tu paaz ta.

Ma-ag is mintunpug in a paaz a kitngaa in amin a dulpin, tanluluhlu
kusbabai munhaan vunu ta mama-un laas i paaz. Ma-ag a madadengaz a
matas-i ki ispasinava, ispapagpaq, golta ispusbai ki gazam. Madia bunun a

matuduldul haan qutun migepu ki paaz.(samug sinpasinava gan a nepa.)

Tinsinhav in a paaz lasuqdung in. Maszang kiim masogbung sadu-an.
Ma-aq is mopin ta ka paaz a, todaniv i bunun mapalupaiv makulut paaz, asa
tu heza ka gena ka iskulut i paaz a, asa amin tu heza Ka titislutan i paaz,
mapadusa tu bunun a makulut i paaz a, ma-ag a duma bunun a mateslut i
paaz, mopa ta tu tastubangkalbangkal aminun makulut, ma-aq is talabal a
mopa mabagis a vali ka, tutuza tu uka sekaskopa maklangdengaz, ma-aq is
kanagtung in a manahipdengaz i mopa na ma-un i mebabu; manahip amin a
tastulumg i kanaqtungan in makulut a paaz. Na lusga in ilumaq mapavavali
Ki paaz, ma-aq is maqgaliv in a magtu in mama-un i paaz.

Mopa ma-aq gabas a Bununtuza ka, ni-i tu mama-un i paaz, sia madug,
hutan, pu-i, tai, salaaz, batal, diil a kakonun. Tudiip in tu minsuma in a Puut
un mun-Tevang ti, saduu nai ta tu talpapaaz a, pakonan ingtaa ki mepaaz tu
ta tu madanuq i paaz a, magtu in mama-un i mepaaz tu gesing solaopa ko,
paaq pu-un isdaukdauk in ni-i in mama-un i madug, salaaz, diil, siin batal,

lusqa in taltatas-a ki paaz solopa ko, nepas na maku-aqg dau kis gabas in i?

